ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2005 ԹՎԱԿԱՆԻ ՕԳՈՍՏՈՍԻ 11-Ի N 1384-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ
 ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
ՀՀ կառավարության 2005 թվականի օգոստոսի 11-ի «Ամենամյա լրացուցիչ արձակուրդի իրավունք ունեցող առանձին կատեգորիայի աշխատողների ցանկը, այդ արձակուրդի նվազագույն տևողությունը և տրամադրման կարգը սահմանելու մասին» N 1384-Ն որոշման (այսուհետև՝ Որոշում) մեջ փոփոխություն կատարելը պայմանավորված է ՀՀ վարչապետի 11.07.2023 N 746-Ա որոշման հավելվածի 3-րդ կետի պահանջը կատարելու անհրաժեշտությամբ, որը բխում է այն հանգամանքից, որ «Հայաստանի Հանրապետության աշխատանքային օրենսգրքում փոփոխություններ և լրացումներ կատարելու մասին» 2023 թվականի մայիսի 3-ի ՀՕ-160-Ն օրենքի (այսուհետև՝ Օրենք) 81-րդ հոդվածի փոփոխությունների արդյունքում որոշակի փոփոխություններ է ենթադրվում կատարել նաև Որոշման մեջ։
2. Ընթացիկ իրավիճակը և տվյալ բնագավառում իրականացվող քաղաքականությունը, լուծումները
Օրենքի 81-րդ հոդվածով մի շարք փոփոխություններ են կատարվել ՀՀ աշխատանքային օրենսգրքի (այսուհետև՝ Օրենսգիրք) 164-րդ հոդվածում։ Հետևաբար, ՀՀ վարչապետի 11.07.2023 N 746-Ա որոշման հավելվածի 3-րդ կետով նախատեսվել է «Հայաստանի Հանրապետության կառավարության 2005 թվականի օգոստոսի 11-ի N 1384-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը ՀՀ վարչապետի աշխատակազմ ներկայացնելու վերաբերյալ միջոցառումը՝ որպես Օրենքի կիրարկումն ապահովող միջոցառում։ 
Մասնավորապես, Նախագծով Որոշման N 2 հավելվածը շարադրվում է նոր խմբագրությամբ՝ համաձայն հավելվածի։ Օրենքով որոշակի փոփոխություններ են կատարվել ամենամյա արձակուրդի (այսինքն՝ նաև ամենամյա լրացուցիչ արձակուրդի) տրամադրման ընթացակարգում։ Հետևաբար, քանի որ ամենամյա լրացուցիչ արձակուրդն ամենամյա արձակուրդի տեսակ է, և հիմք ընդունելով այն, որ Օրենսգրքով ամենամյա արձակուրդի համար արդեն իսկ սահմանված է արձակուրդի տրամադրման հստակ ընթացակարգ, նախագծի հավելվածով առաջարկվում են նվազագույն կարգավորումներ, մասնավորապես նշելով նաև, որ ամենամյա լրացուցիչ արձակուրդը միացվում է ամենամյա նվազագույն արձակուրդին և կարող է տրամադրվել միասին կամ առանձին՝ ամենամյա արձակուրդ տրամադրելու՝ Օրենսգրքով սահմանված կարգին համապատասխան, եթե օրենքով այլ բան նախատեսված չէ: 
3. Կարգավորման նպատակը և բնույթը
Նախագիծը մշակվել է օրենսդրական միասնական կարգավորումներ ամրագրելու նպատակով։
4. Կապը ռազմավարական փաստաթղթերի հետ. «Հայաստանի վերափոխման ռազմավարություն, 2050», Կառավարության 2021-2026թթ. ծրագիր, ոլորտային և/կամ այլ ռազմավարություններ
[bookmark: _GoBack]Կառավարության 05.12.2019 N 1753-Լ որոշման N 1 հավելվածով հաստատված «Աշխատի'ր, Հայաստան» ռազմավարությամբ նախատեսվել է «աշխատանքային պայմանների և հարաբերությունների շարունակական բարելավում» 4-րդ նպատակը, որով առանձնացվել է «Աշխատանքային հարաբերությունների պետական կարգավորման և վերահսկողության բարելավում» 1-ին խնդիրը։ Մասնավորապես, 1-ին խնդրի համար առանձնացվել է նաև 1.2-րդ գործողությունը, որով նախատեսվել է՝ աշխատանքային օրենսգրքի  և աշխատանքային հարաբերությունները կարգավորող այլ իրավական ակտերի վերանայումը, փոփոխությունների ներկայացումը  և ընդունումը։ 

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի փոփոխությունները ՀՀ պետական բյուջեի ծախսերում կամ եկամուտներում փոփոխություններ չեն առաջացնի։ 
6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
7. Ակնկալվող արդյունքը
Աշխատանքային օրենսդրության կարգավորումներում միասնական եզրույթների կիրառման ապահովում։
